
 

 

DENR kas iti Ca-
dastral Survey ken 
National Greening 
Program a siste-
matiko ken inut-
inot nga iparit ti 
panag-usar ag-
turong iti panang-
agaw iti daga. 

Tinawen a mapadpadasan tayo ti 
nadumaduma a kalamidad kas iti 
bagyo ken tikag. Nakaro ti 
epekto na iti mannalon. Nu pana-
wen ti bagyo ket madadael dagiti 
talon da, maregga-ay dagiti uma 
ken marungsot dagiti bunga da-
giti mulmula. Nu panawen met ti 
tikag ket matyanan ti danum ken 
matay ti mulmula iti sobra a 
pudot. 

Iti napalabas a bagyo nga Om-
pong ket rinibo nga ektarya a 
namulaan a daga ti naapektaran 
na ken rinibo a pamilya. Saan pay 
nakabawi dagiti mannalon ket 
sinaruno ti tikag ti umili ti Kalin-
ga. Idiay barangay Pinucoc iti 
Pinukpuk ket agarup amin a pam-
ilya ket natuyot ken nadadael ti 
mula. Iti maysa a pamilya a nag-
talon iti dagup a 1.3 ektarya a 
panagmula iti pagay ken mais ket 
adda kabuklan a gasto a P42,800 

Uray nalipit, sagabassit ken na-
sina-sina ti daga dagiti man-
nalon, ikagkagumaan da a paadu-
en ti apit da ken iti kasta ket 
umadu ti pastrek da tapno 
makabawi kadagiti dadakkel a 
gasto iti panagtalon kas iti bin-
I, abono, herbicide; abang iti 
daga ken padanum ken dadduma 
pay a ramit. Kasta met a ti pa-
nagbayad iti utang a mainayon 
pay ti interes a kadawyan a du-
manun iti 10%-30%. Ibabbaba 
pay ti buyer ti presyo ti pagay 
ken mais a produkto bayat a da-
giti komersyante ket ingato da 
ti presyo dagiti basaran a maga-
tang. Laksid ditoy adu ti 
pamuspusan dagiti komersyante-
usurero tapno aglalo a mak-
aganansya kas iti panag-usar ti 
moisture content ken buriki. 
Daytoy a klase ti pyudal ken 
malapyudal a panaggundaway ti 
agraraira ken mangsuksukat iti 
nainsigudan a produksyon a 
nakaan-anay iti bukod. 

Iti nasao a sistema, adu ti man-
nalon a maag-agawan ti daga ba-
baen iti panagkolateral da iti 
daga iti utang da, karkaro iti 
lowland ken asideg nga il-ili iti 
highland. Nayon pay dagiti pa-
takaran nga iputputar ti NCIP, 

Calamity Fund, singiren! 

I ti intero a tawen, saan nga aglangan ti panagtra-
baho ken panagsukay iti daga dagiti mannalon, tap-

no adda ti kabiagan da. Isuda da ti agpakpakan iti umili 
a Pilipino, nu pay isuda ti pirmi a maparparigatan a 
mangpartuat ti makan ti umili ket kurang latta ti pas-
trek da. 

ket natuyot mula da.  

Adda dagiti programa ti go-
byerno para kadagiti mannalon a 
mangipispisok iti mannalon iti 
Repormismo, NGOismo, 
Ekonomismo ken Ligalismo. 
Bayat a bukbuklen ti gobyerno 
dagiti organisasyon ti mannalon, 
daytoy ket agserserbi tapno 
pagnegosyoan dagiti burukrata 
ken apo’t daga. Dagitoy a pro-
grama ket lappedan na ti gagar 
ti mannalon nga ilaban ti 
karbengan da kas iti pangipan-
gato ti tangdan, panangibaba ti 
abang iti daga ken ramit, ken 
interes ti utang ken panangipan-
gato ti presyo ti produkto da 
ken maaddaan iti bukod a daga. 

Nalawag nga idi panawen ti 
Bagyong Ompong ken Rosita ket 
nagdeklara ti Cordillera Admin-
istrative Region iti State of Ca-
lamity ken adda nairelease a 



 

 

Ti eleksyon ket instrumento tapno makonsolida ken makapagpalawa 
ti bileg pampulitika dagiti agar-ari a dasig. Ti panagtugaw iti turay 
dagiti kakumplot a pulitiko ni Duterte ket mangisigurado a ma-
kontrol na ti intero burukrasya. Maisupadi iti ipanpannakkel ti re-
himen a Duterte, ti landslide victory dagiti kandidato ti admin-
istrasyon ket saan a mangipakpakita ti nalawa a suporta ti umili. 
Daytoy ket pakabuyaan nu kasano a minanipula ti resulta ti eleksyon 
babaen iti panag-usar ti kuarta, ranggas ken panangallilaw tapno 
magun-od ti interes da.  

Saan pay nagrugi ti campaign period ket inwayat dagiti ahente ti 
rehimen a Duterte, mairaman ti AFP-PNP-CAFGU, ti pamutbuteng, 
panangdadael ken pammadakes kadagiti kalaban da iti pulitika. 
Awan-sardeng ti nairut a kampanyang black propaganda karkaro 
kadagiti progresibo a kandidato ken partylists tapno maisigurado 
nga saan da mangabak iti eleksyon. 

Iti Kalinga, inusar ken binusbos ti AFP-PNP-CAFGU ti amin a rekur-
so da tapno agkampanya laban kadagiti progresibo a kandidato ken 
partylist. Saan talaga met nawaya ti umili nga agpili kadagiti ibotos 
da a kandidatos ta malappedan da gapu iti pamutbuteng ken 
pammadakes nga ar-aramiden dagiti ahente ti rehimen a Duterte. 
Saan a nawaya ken demokratiko ti elektoral a sistema ta maikabil 
iti peggad ti biag gapu laeng iti takder iti pulitika. 

Laksid ditoy, nabayagen a nakaro ti vote buying iti probinsya a ku-
markaro iti napalabas nga eleksyon. Sumagmamano laeng met  ti pu-
litiko a saan a gumatang ti botos, kadawyan ket isuda met lang da-
giti maabak.  

Gapu iti buteng napilitan ti umili nga ibotos dagiti kandidato a 
nangiwaras ti kwarta ken materyal. Napadur-as ti sistema ti vote 
buying ken panagsingir  dagiti kandidato kadagiti binayadan da a 
botantes. Nalawag nga ammo ti provincial COMELEC ti nasaknap a 
vote buying ngem awan ti addang da. Gapu iti nakaru a kinarigat, 
napilitan ti umili nga ilako ti botos da ta “isuka pay” a pangalaan  iti 
pangsupusop iti sumagmamano nga aldaw.   

Nabayag nga inlawlawag ti rebolusyonaryo a tignayan a rebolusyon 
latta ti solusyon iti panagrigrigat ti umili a Pilipino. Awan iti uneg ti 
bulok a sistema ti malakolonyal ken malapyudal a gimong ti solusyon 
iti deka-dekada a panagrigrigat ti umili gapu iti kinagamrud ti agar-
ari a dasig. Awan iti ima ti maymaysa a tao ti panagballiw ti 
kasasaad ti pagilian tayo nu di ket adda iti pannakidangadang ti 
umili a Pilipino.  

Isunga, itatta a panawen a nalpas ti rinibal iti intar ti agar-ari a 
dasig ket masapul a tuloy-tuloy ken sibubukel latta a lumaban ti 
umili para iti pagsayaatan ken karbengan da kas tao. Daytoy ti pan-
awen nga agsingir ti umili kadagiti inkari dagiti nangabak a pulitiko 
idi panawen ti kampanya. Saan tayo palubusan a maiyaw-awan dagiti 

P2.2B a pondo para iti relief ken 
rehabilitation iti Kalinga a 
pinagbalin a pondo para iti flood 
control a ti nagnam-ay ket dagiti 
kapitalista-contractor. Ti naited 
a 5 kilos a bagas ken 4 cans a 
sardinas a naawat dagiti biktima 
ti kalamidad ket nagapu iti sabali 
nga ahensya ti gobyerno ken non
-governmental organization 
(NGO). Ita a tikag ket nagsur-
vey ti gobyerno kadagiti 
naapektaran ti tikag. Ti naibaga 
da ket “saan a gapu ta nagsurvey 
ket adda maawat yo”. Nu kitaen 
tayo daytoy ket dagiti burukrata 
ken apo’t daga ti nagnam-ay 
kadagitoy a programa ken ayuda. 
Daytoy ti maysa a buya ti pa-
nagkaro ti  sistema a pyudal ken 
malapyudal.  

Masapul a singiren tayo ti kinu-
rakot dagiti burukrata kapital-
ista ken apo’t daga. Ti buwis 
tayo a gapuanan ti Calamity Fund 
ket ipaima iti umili! Masapul 
metlaeng a makabawi ti mannalon 
a nadadael ti apit na iti na-
palabas a bagyo ken tikag. Saan 
pay nga agbayad iti abang ken 
usura! Gibusan ti malapyudal ken 
pyudal a panaggundaway, iya-
bante ti Agraryo a Rebolusyon! 
Suportaan ti gubat ti umili, 
tumipon iti NPA!  

Ti BOTAD ti opisyal a pablaak ti rebolusyonaryo a tignayan iti 
Kalinga. Rumwar daytoy iti tarabay ti Partido Komunista ti 
Pilipinas 

LINAON 

Kalpasan ti eleksyon ket kasanon? 

N alpas manen ti ay-ayam ti agar-ari a dasig a maaw-awagan nga 
eleksyon. Kas pada kadagiti napalabas, nakita tayo ti nakaro a 

pannakabulok ti malakolonyal ken malapyudal a gimong nga isar-
sarming ti kinarugit ken kinaulbod a sistema nga elektoral iti pagili-

Calamity Fund, singiren 

Kalpasan ti eleksyon ket kasanon? 

Singiren ti rehimen Duterte iti 
didigra ti CRPIP! 

Sumkad tako losan, pasardengen 
ti negosyo a Geothermal! 
 
Pananglabsing ti Karbengan Tao ti 
Rehimen US-Duterte 

kari da ta isu met ti panggep nga 
adda  da iti turay, tapno agserbi 
iti interes ti kaaduan. Ngem 
saan tayo namnamaen ti husto a 
panagserbi da ta bulok met ti  
galad ti reaksyunaryo a pulitika 
ken mas nga agserbi para iti bu-
kod nga interes ti sum-
agmamano. Rumbeng  a manag-
siput kadagiti kontra-umili nga 
aramid ken takder dagiti opisyal 
ti reaksyunaryo a gobyerno. 
Isingir ken ilaban ti umno ken 
umiso a panggimong a serbisyo 
kas iti pangkabiagan, salun-at, 
edukasyon, pang-agrikultura ken 
imprastruktura a rebbengen nga 
ipaay ti gobyerno para iti umili. 
Isingir kadagiti pulitko ti calam-
ity fund nga ayuda para kadagiti 
naapektaran ti nagsisinaruno a 
bagyo ken tikag. Awan ti rason a 
saan nga iruper ti umili daytoy, 
laksid iti karbengan da daytoy 
ket rebbengen ti gobyerno ken 
dagiti opisyal nga ipaay ti amin a 
serbisyo ken pagsayatan ti umili. 

Dagiti nangabak a pulitiko, uray 
ania man a pamuspusan ti inara-
mat yo iti napalabas nga eleksy-
on, ipangruna yo a pagserbian 
dagiti umili nga agnamnama ka-
dakayo. Ti  kangrunaan a reb-
bengen yo ket  salakniban ti in-
teres ken pagsayatan ti umili. 
Bulok man ti sistema ti gimong, 
ikagumaan yo nga iyaramid ti 
usto ken lisyan ti kontra-umili 
nga aramid. Awan man pudno nga 
hustisya iti gobyerno a naka-
paunegan yo ket itantandudo ti 
rebolusyonaryo  nga tignayan ti 
pudno nga hustisya laban kadagi-
ti kontra- umili nga aramid.   

Singiren ti rehimen Duterte iti didigra ti CRPIP! 

M anipud idi 1973, nairteng a linabanan ti umili ti Kalinga dagiti 
proyekto a dam iti Chico River gapu iti dakkel nga epekto na 

daytoy iti biag, kabiagan ken masakbayan. Ngem agtultuloy nga 
ikagkagumaan ti reaksyunaryo a gobyerno a pusipusen ken alillawen 
ti umili tapno maipatungpal daytoy a gandat da. Iti agdama, agru-
grugin ti konstruksyon ti P4.37B a Chico River Pump Irrigation 
Project (CRPIP) iti Brgy. Katabbogan, Pinukpuk, Kalinga a 
pinunduan manipud iti pautang ti China. Daytoy nga irigasyon ket 
tumulong kano a mangpadanum iti 7,150 ektarya a daga iti  Tuao 
ken 380 ektarya iti Piat, Cagayan, ken 1,170 ektarya iti Pinukpuk, 
Kalinga. Agpamarang a padanum ngem iti esenya na ket  awan ti du-
ma na iti dam. Agresulta ti CRPIP iti nadumaduma a parikot saan 
laeng iti Kalinga nu di ket iti intero a pagilian.  

Pangta iti kabiagan ken masakbayan  

Nakaro a panakalayos ti resulta ti ania man nga imprastruktura a 
maipatakder a mangdisturbo iti natural nga ayos ti danum aglalo iti 
paanwen ti kalamidad. Nu maipatakder ti CRPIP ket dakkel ti posi-
bilidad nga aglalo a malayos dagiti lugar pagayusan ti Chico River a 
sigud a biktima ti flash flood tunggal panawen ti panagtutudo. 
Dakkel ti epekto ti CRPIP iti kabiagan ken seguridad ti umili iti Ka-
linga.  

Laksid ditoy, agtultuloy a bumabbaba ti lebel ti danum iti Chico Riv-
er gapu iti tikag nu sadinno ket rinibo a mannalon ti naapektaran. 
Saan laeng ti CRPIP ti proyekto iti Chico line. Iti agdama ket adda 
ti sangapulo a hydropower projects iti Chico River. Gapu ditoy, ti 
tantya dagiti eksperto ket saan a mabaelan a mapadanuman ti 
CRPIP ti dua a baryo iti Kalinga ken 19 a baryo iti Cagayan. Pa-
karoen ti  CRPIP ti krisis iti padanum nga isu ti mangpatay iti 
kabiagan dagiti mannalon.  

Pangta iti soberanya ti pagilian 

Naibutaktak idi napalabas ti linaon ti kontrata ti pautang ti China 
iti Pilipinas para iti CRPIP. Ti CRPIP ket maysa kadagiti umun-una 
nga infrastructure projects iti uneg ti Build, Build, Build ti rehimen 
a Duterte a pinunduan ti bilyon-bilyon piso a pautang manipud iti 
ruwar ti pagilian. Dakkel a saludsod nu apay nga sinerrek ti go-
byerno ti Pilipinas ti maysa a tulagan nu sadinno ket awan ti 
ganansya ti pagilian. Nangato ti interes ti pautang a 2% tunggal 
tawen ken "management fee" a US$186,260, laksid pay iti 
"commitment fee" a 0.3% tunggal tawen. Isigurado ti gobyerno ti 
Pilipinas a mbayadan daytoy nga utang ania man ti mapasamakan ti 
proyekto. Laksid ditoy, awan ti pangkabiagan a maited daytoy 
kadagiti mangmangged a Pilipino gapu ta Chinese a contractor ken 
mangmangged ti agtrabaho ditoy. 

Dakkel nga usapin ditoy ti panakawaswas ti proteksyon iti soberan-
ya ti Pilipinas babaen ti pamalubos iti China nga alaen ti  ania man 
"patrimonial asset" nu saan a mabayadan ti utang iti uneg ti 20 a 
tawen. Ti “patrimonial asset” ket dagiti pampubliko a sanikua a 
mausar para iti komersyo. Uray ni Supreme Court Senior Associate 
Justice Antonio Carpio ket madanagan iti saan a nalawag a linaon ti 
kontrata a mabalin nga agturong iti panakaagum dagiti teritoryo 

nga pag-iinteresan ti China kas 
kadagit isla iti West Philippine 
Sea. 

Singeren ken labanan ti krimen 
ni Duterte iti umili a Pilipino 

Makapadanag ti ar-aramiden ti 
rehimen a Duterte a panangisal-
da iti pagilian tayo tapno laeng 
makautang ti pondo para kadagi-
ti proyekto a saan a kasapulan ti 
umili a Pilipino. Labsing daytoy 
iti karbengan tayo kas maysa a 
nasyon. Iti kastoy a wagas ti 
saan a patas a katulagan ti pau-
tang ket inagum ti China dagiti 
airport iti Sri Lanka ken langis 
iti Ecuador. Saan nga adayo a 
kastoy met lang ti mapasamak 
iti Pilipinas iti sumarsaruno a 20 
a tawen kalpasan ti proyekto.  

Ni Duterte ti rumbeng a mapa-
basol ken masingir ditoy. Inkabil 
na iti peggad ti biag ti milyon-
milyon a Pilipino ken mismo a so-
beranya ti pagilian. Todo-todo ti 
panakaaso-aso ni Duterte 
kadagiti ganganaet a kapitalista. 
Awan ti biang na uray sakupen ti 
China ti teritoryo ken saan a 
bigbigen ti soberanya ti Pilipi-
nas. Binay-an na nga ikontrol ti 
China dagiti teritoryo tayo ken 
awan sungbat na uray malabsing 
ti karbengan ti umili a Pilipino. 
Buya na daytoy ti nagbalin nga 
addang ti gobyerno idi hinarass 
ti Chinese coastguard dagiti 
mangngalap a Pilipino iti West 
Philippine Sea.  

Dagitoy ti mampaneknek a ni 
Duterte ket agserserbi iti in-
teres dagiti kakumplot na iti pu-
litiko ken aso-aso isuna dagiti 
ganganaet a kapitalista. Ara-
miden na amin a kabaelan tapno 
agtalinaed iti turay ken 
agpabaknang iti bukod. Rumbeng 
nga iturong ti unget ti intero a 
pagilian ken singeren ti rehimen 
a Duterte para iti krimen na-
kontra umili.   

“ Saan tayo nga ipalubos a mapukaw ti ili ken ti daga a tinawid 
tako, bumangon ken lumaban tako!” Daytoy ti ipukpuknaw ti umili 

manipud kadagiti il-ili, baryos a maapektaran iti panangitakder ti 
negosyo a geothermal. Napinget ti umili a manglapped iti gandat da-
giti kapitalista a mangdadael ken mang-agaw iti tinawid a daga, 
kabiagan, kaugalian ken ti pakaro a panangparigat ken panaggunda-
way da iti umili. 

Sumkad tako losan, pasardengen ti negosyo a  
Geothermal! 

Ti Kalinga Geothermal Project a mang-agaw ken mang-apektar iti 
25,000 nga ektarya a kadagaan a sakupen ti  munisipalidad ti Pasil, 
Lubuagan ken Tinglayan ket ipurpursige dagiti kapitalista. Daytoy  a 
negosyo ket nagrugi ng naiplano ti Chevron-Aragorn Corporation idi 
2006 ken naaramid ti Memorandum of Agreement  (MOA) idi 2007 
babaen iti dati a Mayor ti Pasil, nu pay awan ti naan-anay a kon-
sultasyon kadagiti umili. Naiyaramid ti Free Prior Informed Con-
sent (FPIC) babaen iti panangipapilit ti Kalinga- National Commis-
sion on Indigenous People (NCIP), inrehistro ti umili ti panagsupiat 
da iti daytoy. Kalpasan ti maysa tawen ket insayangkat manen ti 
NCIP ti sumaruno nga FPIC, sakbay na daytoy ket pinasuksukan ti 
Chevron dagiti sumagmamano a kameng ti Kalinga-NCIP iti P8 mi-
lyon tapno magun-od ti panggep da nga zero oposisyon. Kada miting 
ti Kalinga-NCIP kadagiti il-ili ket agparte da iti nuang ken ipapilit 
da ti kayat da, usaren da payen a pammutbuteng ti bodong ken dad-
duma pay a kaugalian tapno awan ti mangsupiat iti panangitakder ti 
geothermal. Nu pay kastoy ti naranggas nga addang ti Chevron ken 
ti Kalinga-NCIP ket saan a naallilaw ken timmakder latta ti umili a 
nangsupiat ken saan da a pinalubosan daytoy a negosyo gapu ta 
nalawag kenyada ti epekto na daytoy iti biag da ita ken ti 
masakbayan.  

Idi 2011 ket pinadas ken inpilit ti kumpanya a nangibaon kadagiti 
napan nagsurbey a kakuyog da dagiti naallilaw nga opisyales ken lal-
lakay. Nagbarikada ken kinumpronta ti umili dagiti surbeyor ken da-
giti nabayadan nga opisyales ken lallakay, nagna ti napudot a dialogo 
inggana napapanaw ti umili dagitoy. Daytoy nga organisasdo ken 
napinget a panagsupiat ti umili ket saan a nagtuloy ti panagsurbey 
dagiti naibaon ti kumpanya ti Chevron. 

Daytoy nga negosyo a geothermal ket pagganansyaan laeng dagiti 
kapitalista ken dagiti sumagmamano a tauhan da a nangilako ken 
nagtallikudan da ti naggapuan da nga ili. Nagganansya ti Chevron idi 

ilako na iti Ayala 
Corporation, nag-
ganansya met day-
toy Ayala Corpora-
tion idi ilako na iti 
SM Corporation, 
nga isu ti madama a 
mangitultuloy iti 
daytoy a negosyo. 

Kas kabuklan a pla-
no ti kumpanya ken 



 

 

Ti Oplan Kapayapaan 
ken ti National Internal 
Security Plan 2018 ket 
maysa a pasista a plano 
a mang-atake, mangi-
lugislugis wenno saan a 
mangbigbig iti karben-
gan dagiti umili. Ma-
laksid pay iti ranggas 
ken panangpatay nga 
aramid ti pwersa ti es-
tado ken mabaybayadan 
a death squad babaen 
iti “war on drugs” ti re-
himen ket makontrol da 
ti linnakuan ti maiparit 
a droga kagiddan ti 
awan sardeng nga 
operasyon ti AFP-PNP-
CAFGU ken dagiti intel-
ligence tapno mapakap-
sot ti tignayan ti umili. 
Iti probinsya ti Kalinga, 
adu dagiti saan a mai-
warwarnak a mapaspa-
samak a panaglabsing 
iti karbengan tao. Iti 
Uma, Lubuagan, ina-
kusaran ti AFP dagiti 
umili iti parparbo a 
kaso, pinabasol da ti 
dua a babbai nga inawis 
dagiti CAFGU iti uneg 
ti detatsment, ken 
panangakusar kadagiti 
CAFGU nga adda paset 
da iti raid. Panangsug-
sog ti AFP kadagiti 
umili tapno usaren ti 
Bodong iti nagbaitan ti 
Uma, Lubuagan ken Tin-
glayan kasilpo iti na-

ti gobierno ket guloen da ti urnos ti umili babaen iti manang-allilaw a wagas 
tapno makarekrut iti CAFGU ken itakder ti detatsment. Agbalin da a securi-
ty forces ti kumpanya ken taga pammutbuteng, kabayatan na met nga agtul-
tuloy a pasuksukan da dagiti nalaka a mapusipus ti panunut na iti kwarta nga 
opisyales ken lallakay. Agtultuloy met ti panagharrass ken panag-ip-ipit da 
kadagiti umili a tumaktakder a mangsupiat iti geothermal. Pilpiliten da a 
pasuksukan dagitoy babaen iti panangited iti P10,000, scholarship, kari nga 
eskwelaan ken dadduma pay a pang-awis da. Dagitoy a pang-awis da ket mano 
laeng nga aldaw ket maibus, kumpara iti tinawid a daga ken kabiagan a 
tawiden dagiti sumaruno ken saan a mapukaw ti ili, dayaw ken ti puli. 

Idi 2018 ket nangikari ti Chevron-Aragorn ti milyon-milyon a pasuksuk 
kadagiti umili. Amin dagiti baryo ken tribo a maapektaran ken maagawan iti 
25,000 nga ektarya a daga a sakupen ti negosyo a geothermal ket adda ti 
kabatog na a kwarta. Kas iti Tribo Guinaang , P5.3 milyon ti naipasuksuk 
wenno naibayad ti kumpanya para kadagiti 5 a baryo a sakop  ti tribu, ngem 
ti pasamak ket inala ti Kalinga-NCIP ti P300,000 ken inala met dagiti 5 nga 
opisyales a taga Guinaang ti P3 milyon. Ti nabati a P2 milyon laeng ket  pag-
iinnagaw dagiti umili iti 5 a baryo. Ngem ti kangrunaan a kiddaw ti umili iti 
kumpanya a pangirepair ti atiddog nga irigasyon ket saan da a pinatgan. Ti 
Guinaang tribe ket inlako ti sumagmamano a tattao nga agin-agin papangat 
ngem namintakeng da gayam a pinagtallikudan ti ili da. 

Kastoy met laeng ti napalabas ken agdama a mapaspasamak  kadagiti daddu-
ma pay a tribo a sakupen na daytoy a negosyo, sumagmamano a tattao ti 
nangilako kadagiti kakailian ken  ili da. Isuda ti us-usaren ti kumpanya a 
mang-awis kadagiti sumupsupiat, saan da a nauneg a makita ti panggep ti 
kapitalista ken ibagi da payen ti kumpanya. Dagitoy a taktika ket paset ti 
agtultuloy a panaggundaway ti agar-ari a dasig kadagiti marigrigat nga umili 
ken ti panag-agaw dagitoy iti tawid a daga dagiti nailian a minorya. 

Idi June 2019 ket nagrugi ti implementasyon ken konstraksyon ti Chevron-
Aragorn iti proyekto a geothermal. Nagrugi da nga iserrek agiti dadakkel a 
tubo, materyales ken makina ti kumpanya. June 15 bayat a madama ti 
operasyon ti Chevron ket ada ti panagsingaw ti nalabbaga nga asok iti paset 
ti Biyog, Batong Buhay, Balatoc, Pasil nga asideg iti eskuwelaan. 

Daytoy a narungsot ken manang-allilaw nga addang ti gangannaet, kapitalista 
ken ti gobierno tapno maituloy dagiti negosyo da kas iti geothermal ket saan 
barbaro a taktika nu di ket nausar dagitoy kadagiti napalpalabas, kas iti 
panawen ti panagsupiat ti umili iti Chico Dam 1-4, Batong Buhay Gold Mines, 
Karayan Dam ken dadduma a negosyo dagiti kapitalista. Napinget ti umili a 
nangsupiat, timmakder ken nangirupir iti karbengan da iti nagtaudan a daga 
ken ili. Dagitoy a naimbalitokan a kapadasan  ken ad-adal ti umili para iti 
panangdepensa iti karbengan da ket isu ti puonan tapno mangibunga iti adu 
pay a kapadasan tapno lumaban da para iti interest ti marigrigat a dasig. 
Dagitoy ti karo pay a mangreppet iti pigsa, pukkaw, urnos ti umili a sumango 
kadagiti kalamidad nga aramid dagiti kapitalista ken ti gobierno. Isunga 
rumbeng nga itultuloy, napinget ken iyabante ti panangsalaknib iti nagtaudan 
a daga ken ti kabuklan a karbengan dagiti nailian a minorya. 

Dagitoy a negosyo ken ti panaggundaway ti agar-ari a dasig ken ti naranggas 
a rehimen ti mangsindi ken mangpagil-ayab iti unget ti umili a lumaban ken 
mang-arakup iti armado a pannakidangadang nga ipagpagna ti  CPP-NPA-
NDF.  Babaen iti naunday a gubat ti umili a magibusan ti panaggundaway ti 
agar-ari a dasig ken magun-od ti pudno nga hustisya, kappia, wayawaya ken 
demokrasya. 

Pananglabsing ti 
Karbengan Tao ti 
Rehimen US-
Duterte 

P rograma ti terorista 
a rehimen US-

Duterte ti agtultuloy a 
panaglabsing ti karben-
gan tao ken  ti teroris-
ta nga aramid iti 
probinsya a Kalinga. 

katayan ti Cadreman ti CAFGU idi raid.  
Idi Marso 20,2019 sadiay Lubidok, Tanap, Mabaca 
ket adda ti napasamak a labanan iti baet ti CAF-
GU ken ti pwersa ti 50th IB nga inparang da a la-
banan iti baet ti AFP ken NPA. Maysa ti army a 
natay nga inlimed da ken ti armas na ket inbaga 
da a kilining iti NPA. Idi Marso 22,2019 nagitin-
nag ti helikopter iti adu a plastic ti gatorade nga 
nakargaan ti papel iti uneg a mangaw-awisis 
kadagiti umili nga saan suportaran dagiti pro-
gresibo a party list.  
Idi bulan ti Pebrero 2019, nagdeploy ti PNP ken 
AFP ti pwersa tapno agbalin a guardiya dagiti  
tauhan ti Chevron-Aragorn a napan iti lugar a  
maitakderan ti geothermal project iti dua a muni-
sipyo ti Pasil ken Lubuagan. Idi Pebrero inggana 
Mayo 2019, ti detatsment ti AFP ken CAFGU idi-
ay Cagaloan ket nagpatpatukar ti napigsa ken saan 
nasayaat a patukar a mangdisdisturbo iti umili. 
Ken ti panagala ti AFP iti paltog ti maysa a masa a 
nakadulin iti kalapaw na kas pangdepensa ken pang
-anup na kas nayon a makan ti pamilya.  
Manipud  Enero inggana iti agdama nga operasyon 
militar ket dakkel a mangted iti buteng kadagiti 
umili nga umaway tapno mapan iti adayo nga tal-
talon ken uma isunga adu ti mabaybay-an nga uma 
ken talon a saanen a matrabaho, ti epekto na, 
mangpakaro iti kinabassit ti maapit a makan ken 
mailako para iti kuarta a mausar ti pamilya.  
Dadduma a panaglabsing iti karbengan tao kas 
kadagiti  red tagging iti indibidwal, bumaryo ken 
organisasyon ti umili uray pay lehitimo ken 
nakarehistro iti gobyerno dagitoy, peke a pa-
nagpasurender kas iti napasamak iti Pinukpuk nga 
pinasurender da ti maysa a CAFGU ken ti asawa 
na, panangharas kadagiti kabagyan ken pamilya 
dagiti NPA, panangpabasol kadagiti umili. Us-
usaren da dagiti sumagmamano nga uubbing ken 
kabataan kas ahente ti paniktik babaen iti 
panangited ti libre a cellphone ken load ken adda 
dagiti minor de edad a babbai a sinikogan ti army, 
dagitoy ket buya ti corruption of minors. Pilit a 
panagrekrut ti CAFGU ken panangitakder iti de-
tatsment iti uneg ti baryo uray saan nga itulok 
dagiti umili.  
Pakabuyaan ti desperado a wagas ti gobyerno ken 
pamuspusan ti Oplan Kapayapaan tapno maipakat 
ti programa ti pasista ken berdugo a turay ti re-
himen US-Duterte ket mausar ti amin a sangay ti 
gobyerno tapno maisayangkat ti gakat da. Uray 
kadagiti regular meeting iti munisipyo ket bumal-
ballaet ti AFP, PNP, CAFGU ken dagiti line agen-
cies ti gobyerno kas iti DILG ken DSWD a mang-
ted ballaag. Dagitoy ket pamuspusan tapno ag-

titinnulong a mangburak iti historical a tignayan 
dagiti umili a mangiyarungaing iti pudno a 
kinarigat a sagsagrapen da iti uneg ti bulok a 
sistema ti gobyerno.  
Ti AFP ket basbastusin da ti bodong ken padasen 
da nga allilawen ti umili gapu iti nalaos a babainda 
iti kinapangas ti amo da a Duterte isunga pagdas-
alan da dagiti umili. Saan a nainkalintegan nga 
usaren ti AFP ti bodong kontra-umili. Ngem gapu 
ta ammon ti umili ti karbengan da ken saanda nga 
intulok a mausar ti bodong iti saan nga umno. 
Nalawag a ti reyd a napasamak idiay Uma, Lu-
buagan ket lehitimo nga aksyon militar ti NPA iti 
pasdek ken pwersa ti gobyerno a mangted ti gulo 
ken saan a pagsayaatan ti umili. Iti madama a 
tukad ti gubat nalawag a saan a saklaw ti bodong 
ti AFP, PNP, CAFGU, intel ken NPA ken sinno man 
a mangirubo iti biag ken kinatalna.  
Nausar ti AFP-PNP-CAFGU iti eleksyon tapno 
isigurado a mangabak dagiti kakumplot ti rehimen 
US-Duterte. Dakkel ti naala ti APF-PNP a kuarta 
babaen iti korapsyon ti pondo ti gobyerno ken 
pasuksok manipud kadagiti pulitikos. Malaksid iti 
inbulsa ti sumagmamano a nangato nga opisyales 
ti AFP-PNP ket nausar ti pondo ti gobyerno tapno 
lappedan ti demokratiko a karbengan ti umili iti 
panawen ti eleksyon.  
Awan ti nagdumaan ti militarisasyon idi US-
Marcos iti agdama a US-Duterte a rehimen, gapu 
iti gagar da nga agtalinaed iti turay ken 
mangprotektar iti interes ti “Amo” da a mangi-
patungpal iti kontra-umili a proyekto a pagbak-
nangan laeng dagiti gangannaet , agar-ari a dasig 
ken dagiti negosyante. Saanen nga aramid ti na-
sayaat a tao ti ar-aramiden ti ulaw nga presi-
dente Duterte, awan pulos panangilala na iti biag 
ken karbengan dagiti umili a marigrigat. 
Ipangpangruna na nga ipatungpal ti bukod na nga 
interes ken ti imperyalista a US ken dagiti 
kapitalista a pagilian, nangruna ti China a nakau-
tangan na iti bilyon-bilyon para iti Build-Build 
Build nga programa na. 
Awan ti sabali a manamnama a pudno a mangisa-
kit, mangirupir, mangidalan ken pudno a mang-
bigbig ti karbengan tao nu di New People’s Army 
nga idadauloan ti Partido Komunista ti Pilipinas. Ti 
NPA ti pudno a soldados ti umili a mangisaysa-
yangkat iti naindasigan a gubat tapno mapunas ti 
panangidadanes ken pannakagundaway. 
 
SUMAMPA ITI NPA PUDNO A MANGIRUPIR 

ITI KARBENGAN TAO! 
 

AGBIAG TI UMILI A LUMABLABAN PARA 
ITI NAWAYA A MASAKBAYAN! 


